
L-Onorevoli Prim’Ministru, I-Avukat Generali tar-
Repubblika, il-Kummissarju tal-Pulizija u |-Uffi¢jal
Ewlieni ta’ I-immigrazzjoni
F'din il-kawza r-rikorrent gieghed jitlob rimedju ghax ighid
illi nkisru |-jeddijiet fondamentali tieghu mharsa tanht I-artt.
32 u 45 tal-Kostituzzjoni ta’ Malta [“il-Kostituzzjoni] u I-
artt. 1, 8, 13 u 14 tal-Konvenzjoni Ewropea ghall-
Protezzjoni tad-Drittijiet tal-Bniedem u tal-Libertajiet

Fondamentali [“ il-Konvenzjoni” 1.

Ir-rikors tat-13 ta’ Gunju 2005 li bih inbdew dawn il-
proceduri jghid illi r-rikorrent kien gie Malta fit-23 ta’ Gunju
2003 u kien joqghod mal-bgija tal-membri tal-familja
tieghu li lkoll jogoghdu hawn Malta. Ir-rikorrent huwa
missier il-minuri  Yasmine Garzadin, |i ghandha
nazzjonalita maltija u mwielda minn omm maltija.

B'decizjoni moghtija mill-Bord ta’ I-Appell dwar I-
Immigrazzjoni fis-26 ta’ Mejju 2005, kienet ordnata t-
tnehhija tar-rikorrent minn Malta. Jekk din I-ordni
titwettaq, ir-rikorrent ser ikun imc¢ahhad milli jgawdi |-
jeddijiet tieghu ta’ missier fil-kuntest tal-hajja tal-familja.
Dik l-ordni, ghalhekk, tikser il-jedd tieghu ghat-tgawdija
tal-hajja familjari tieghu mhares taht Il-art. 8 tal-
Konvenzjoni u l-art. 32(¢) tal-Kostituzzjoni. Tikser ukoll I-
art. 45 tal-Kostituzzjoni u l-artt. 1, 13 u 14 tal-Konvenzjoni
dwar |-obbligi pozitivi ta’ I-istat, harsien minn diskrimin-
azzjoni u I-jedd ghal rimedju domestiku effettiv.
L-art. 4(1)(g) ta’ I-Att dwar I-lmmigrazzjoni [Kap. 217] jghid
hekk:

4. (1) Id-disposizzjonijiet tat-Tagsima IV ta’ dan I-Att!
ma japplikawx ghal kull persuna -
(g) i tkun il-konjugi ta’ persuna msemmija fwiehed
mill-paragrafi ta’ gqabel dan u tkun ghadha mizzewga u
tghix ma’ dik il-persuna;
[I-Qorti Ewropea tad-Drittijiet tal-Bniedem dwar dan kienet
galet, fil-kaz ta’ Beharrib kontra I-Olanda illi:
it follows from the concept of family on which art. 8 is
based that a child born out of such a union is ipso iure
part of that relationship; hence from the moment of the
child's birth and by the very fact of it, there exists
between him and his parents a bond amounting to family
life, even if the parents are then not living together.
Fost I-obbligi pozittivi u negattivi ta’ I-istat hemm id-dmir illi
l-istat ghandu:
to ensure that family life between parents and children
can continue after divorce, and to refrain from measures
which cause family ties to rupture.

Ir-rikorrent ghalhekk talab illi din il-qorti taghtih dawk ir-
rimedji li jidhrulha xierga sabiex tara Ii jitwettqu |-jeddijiet
fondamentali tieghu mharsa tant l-artt. 1, 3, 8, 13 u 14 tal-
Konvenzjoni billi, fost ohrajn:
1. tghid illi d-decizjonijiet mehuda mill-intimati u I-
awtoritajiet tal-gvern jiksru |-jeddijiet tar-rikorrent; u
2.  taghti lir-rikorrent kumpens tant I-artikoli relevanti tal-
Kostituzzjoni u tal-Konvenzjoni.

! Dwar Immigranti Projbiti.

L-intimati wiegbu fl-24 t'Ottubru 2005.
Fis-seduta ta’ I-14 ta’ Dicembru 2005 il-partijiet gablu illi I-
intimati onorevoli Prim’Ministru u I-Avukat Generali ma
humiex kontraditturi legittimi u ghalhekk ghandhom
jinhargu mill-kawza.
[I-fatti relevanti li wasslu ghal din il-kawza sehhew hekk:
Ir-rikorrent ghandu lil missieru u lil tlieta minn hutu illi
jogoghdu regolarment hawn Malta. Fit-23 ta’ Gunju 2003
r-rikorrent ukoll gie Malta u mad-dhul inghata permess illi
joqghod Malta ghal tlitt ijiem, sakemm dan il-permess ma
jiggeddidx. Thalla jibga’ Malta, ukoll wara li ghaddew tlitt
ljiem, sakemm [-Uffi¢jal Ewlieni ta’ I-lmmigrazzjoni jqis it-
talba tieghu ghat-tigdid tal-permess u fil-fatt fit-23 ta’
Settembru 2003 iggeddidlu I-permess b’sehh sat-12
t'Ottubru 2003.
F'dan iz-zmien iltaga’ ma’ mara maltija li telget lil zewdha
u marret togghod mieghu. Minn din ir-relazzjoni kellhom
tarbija, Yasmine, li twieldet fil-25 ta’ Lulju 2005, u llum
geghdin jistennew tarbija ohra.
Gara izda illi r-rikorrent ma hax hsieb jitlob lill-Ufficjal
Ewlieni ta’ I-Immigrazzjoni jerda’ jgeddidlu |-permess wara
li dan ghalaq fit-12 ta’ Ottubru 2003, u ghalhekk wara dik
id-data r-rikorrent gie li gieghed joqghod Malta bla
permess u kien jitgies bhala Immigrant Projbit taht I-art. 5
tal-Kap. 217. 1I-Bord ta’ I-Appelli dwar I-Immigrazzjoni fuq
talba ta’ I-Uffi¢jal Ewlieni ta’ I-lmmigrazzjoni hareg ordni
ta’ tnehhija kontrieh taht I-art. 14(1) ta’ l-istess Kap. 217.
Ir-rikorrent qgieghed ighid illi, ladarba hu ghandu I-familja
tieghu fMalta, jekk titwettaq I-ordni hu jinfired mill-familja u
ghalhekk jinkiser il-jedd tieghu ghall-harsien tal-hajja tal-
familja mhares tant |-art. 8 tal-Konvenzjoni:

ARTIKOLU 8

(1) Kulhadd ghandu d-dritt ghar-rispett tal-hajja privata
tieghu u tal-familja tieghu, ta’ daru u tal-korrispondenza
tieghu.

(2) Ma ghandux ikun hemm indhil minn awtorita
pubblika dwar |-ezercizzju ta’ dan id-dritt hlief dak i jkun
skond il-ligi u li jkun mehtieg fsocjeta demokratika fl-
interessi tas-sigurta nazzjonali, sigurta pubblika jew il-gid
ekonomiku tal-pajjiz, biex jigi evitat id-dizordni jew I-
eghmil ta’ delitti, ghall-protezzjoni tas-sahha jew tal-

morali, jew ghall-protezzjoni tad-drittijiet u libertajiet ta’
haddiehor.

[I-fatt illi persuna jkollha familja fMalta u ghalhekk
ghandha jedd ghall-harsien tal-hajja tal-familja ma jfissirx
illi  dik il-persuna hija mehlusa milli thares id-
dispozizzjonijiet tal-ligi dwar I-immigrazzjoni, ghax I-art. 8
stess jaghti lill-istat is-setgha illi jirregola dan il-jedd b’ligi
sabiex ihares inter alia “I-interessi tas-sigurta nazzjonali,
sigurta pubblika jew il-gid ekonomiku tal-paijjiz”.

Fil-kaz tallum ma kien hemm xejn li jzomm lir-rikorrent
milli, gabel it-12 t'Ottubru 2003, jaghmel talba biex
jiggeddidlu I-permess li joqghod Malta. ll-permess
x'aktarx kien jinghatalu ladarba juri illi, fin-nugqgas, kienet
tbati |-hajja tal-familja tieghu, izda dan ma jehilsux mill-
obbligu li jaghmel dak li trid il-ligi biex jinghata |-permess,
ghax id-decizjoni jekk jinharigx jew le I-permess ma hijiex
imhollija fidejn I-immigrant, ukoll jekk dan ghandu hajja
tal-familja f'Malta, izda hija mhollija fidejn I-Uffi¢jal Ewlieni
ta’ I-lmmigrazzjoni tant il-ligi.

Ghalhekk, id-decizjoni li tinhareg ordni ta’ tnehhija ttiehdet
biex tithares il-ligi, u kienet mehtiega biex tithares il-ligi.
Kien ir-rikorrenti li kiser il-ligi, meta ma ghamilx dak li kien
mehtieg biex jiggeddidlu I|-permess wara t-12 t'Ottubru
2003, u mhux I-awtoritajiet, li ghamlu dak li trid il-ligi wara
illi r-rikorrent kiser il-ligi. Dak illi kellu jaghmel ir-rikorrent
biex jiggedidlu I-permess ma kienx xi haga hekk oneruza
illi effettivament iccahhddu mit-tgawdija tal-jeddijiet tieghu;
kienet biss haga ragonevolment mehtiega biex jitwettqu d-
dispozizzjonijiet ta’ ligi maghmula biex jitharsu dawk |-
interessi legittimi illi I-art. 8 tal-Konvenzjoni jaghti lill-istat
is-setgha li jhares b’ligi.

Billi ghalhekk fil-fehma tal-qorti dan I-episodju kien
provokat mhux min-nuqgqgas ta’ I-intimati li jharsu |-jeddijiet
fondamentai tar-rikorrent, izda min-nuqqgas tar-rikorrent
stess illi jhares id-dispozizzjonijiet ta’ ligi legittima, it-talbiet
tar-rikorrent ghal rimedju taht l-art. 8 tal-Konvenzjoni ma
jistghux jintlagghu. |d-dispozizzjonijiet |-ohra tal-
Konvenzjoni u tal-Kostituzzjoni illi jistrieh fughom ir-
rikorrent huma kollha accessorji ghall jedd ewlieni taht |-
art. 8 tal-Konvenzjoni, u ghalhekk, ladarba ma hemmx
ksur ta’ l-artikolu ewlieni, ma hux mehtieg illi jinghata
rimedju tant I-artikoli |-ohra.

[l-qorti ghalhekk wara li tehles lill-intimati onorevoli
Prim’Ministru u Avukat Generali mill-harsien tal-gudizzju,
tichad it-talbiet maghmula fir-rikors u tikkundanna lir-
rikorrent ihallas Il-ispejjez kollha tal-kawza.

Fl-ahharnett il-qorti jidhrilha illi ghandha tghid illi, fil-waqt
illi I-intimati mxew sew u ghamlu dak li kellhom jaghmlu
biex jaraw illi tithares il-ligi, il-kaz tar-rikorrent — hlief
ghan-nuqqgasijiet tieghu msemmija fuq — jidher wiehed
genwin li jisthoqgqlu illi jitgies favorevolment. Ghalhekk
taghmel rakkomandazzjoni lill-intimat Uffi¢jal Ewlieni ta’ |-
Immigrazzjoni illi jqis favorevolment it-talba tar-rikorrent illi
jithalla jidhol u jogghod Malta wara li jkun sar dak kollu li
trid il-ligi. Din hija biss rakkomandazzjoni tal-gorti li ma
torbotx lill-intimati li fidejhom hija mhollija d-decizjoni taht
il-ligi.

